
Wde xop byo', bla' law wbasen' che ya'aba, dan' bsela’

Dios wbas na'kze', Gabriel, nich cheje' lo yez Nasaret,

dan' nbaben Galilea. Dios bsele'e le' ga na’, nich

chejchaljlene’ to xkwide' no'le lebe' Lia. Lebe' ba

bchebe laze'be' wchag na'lenbe’ to benne' byo lie'

Jwse. Le' nbabe' za's6 Dabi, bennen' wnna bi'e benach
Israel ka' za ni'te.

Naz wbasen' goze'-be', na' wnné': —Llia,
bi zebo', dan' Dios zon chawe'e le'.
Na'a, cho'o to bi'do’ li'o, na' galj to
xkwide' byodo' chio', na' go'o labe'
Jesus. Jesus ni golbe’, na' gake'
benne' blo, na' si' le' Zi'n Dios,
Benne' zente. Xanzo Dios

gone' ga nna bi'e kan ben Dabi,

xa gole wde che Jesusen', bennen’
wnna bi'e za ni'te. Jesusen' nna
bia'teze' benne' Israel ka', na' yela'
wnna bia' chien' batkle te chen.




Naz Lian' wnnablbe' wbas che ya'aban’,
na' wnnabe': —; Nakxkze gak da' ki,
dan' bi zéalena' benne' byo? Naz
wbasen' goze'-be'.: —Dios Be' La'y

le'e gan zo', na' gone' ga yela’

wak che Dios, Benne' zente,

sOalenen le', na' gaken
gan zo' ka to zol da’
zgo'o bejw. Che len
bi' byodo' na’,
bi'don' zala' galjbe’,
cho'obe' lo na’

Dios, na' si' labe'
Zi'n Dios.




La' za na'ze wyo'o Lia nez, na' taria taria wyejbe'

gan nak law ya'ado' ka', na' bZinbe' to yez da'

nbaben Judea. Kate' bzinbe' ga na' wyo'obe' liz
Secrian', na' gozbe' Xbelen':

“‘Padiox.” Kate' benle
Xbelen' dan' wnna Lian',

la' btate kwin bi'don'’ ,
yo'obe' li'e, na' Dios Be'
La'y bedjsoalene’ le'. / / /

Naz Xbelen' wnnie'

zizje, na' wnne': —Dios /
ba ben chawe'ze' le' ka
yogo'te no'le ka', na'

lezka' ben chawe'e { \\\

bi'don’ yo'obe' li'o.



Ki goken kate' bla' Jesus, Benne' Criston'. Katen' ba
bchebe laze' Lia, xna' Jesus, /7 )

Benne' Criston', wchag
na'lenbe' Jwsé, na' kate' bi
na' wchag na'lene'’-be’,
wyo'o to bi'do’ le'be’.
Ki goken ni'a che Y% R/
yela' wak che Dios ] M \
Be' La'y. Nak Jwseén',

benne' byo che Lian', \\
benne' chawe', san bi /
gonele' yesbage'e-be' zia O
Gonele' wsane'-be' Zi zize.

lawgak benach ka'.




Kate' ne zza' laze' Jwsén' kan gone', bla' law to wbas
che ya'aba lo bichgale gan de Jwséen', na' goze' le"
—Jwsé, za'so Dabi. Bi zebo' si'o Lian', nich

gakbe' zo'lo', dan' bi' byodon' za' galjbe’,

yo'obe' le'be' ni'a che yela' wak che

Dios Be' La'y. Galj to bi' byodo' chebe', =

na' go'o labe' Jesus, dan' yeslabe' S~
benach chebe' ka' lo dola’
da' zej nbage'e.




Kate' beban Jwsé lo bichgalen', bene' kan goz wbas
che ya'aban' le', na' wzi'e Lian', na' gokbe' zo'le’.

Bi wzoOalene'-be' na' zejte golj bi' byodo'

chebe’, bi' nezw chebe’, na'

bzoagake' labe' Jesus.




La' za na'ze Augusto, benne' Sésar, bchi'le’ yogo'te
benach nnita'gake' yezlyd nga yeéla'gake’ le'e yich.

Yogo'te benach ka'
beyejgake' yez che
chegake' gan zej
nbabe' nich

yeéla'gake' le'e yichen'.



Wza' Jwsé lo yez Nasaret gan nbab Galilea, nich cheje'
gan nbab Judea, na' bzine' lo yez Belén, gan golj Dabi
za ni'te. Ki bene' dan’
nbablen Jwsén' benne'
ka' ze] nake’
za'so Dabin'.




Jwsen' wyeje' ga na' nich yéle'e le'e yichen', tzen len
Lia. Lian' nakbe' xkwide' no'len’ ba bchebe laze'be'
wchag na'llenbe’ Jwsen',

na' za' galj bi'do' chebe'. @N\







Golj to bi' byodo', xkwide' nezw chie'. Bchele'-be' to
laze'do’, na' bdixjwe'-be' to lo yo'odo' gan zape chi'igake’
da' zawgak bia ka' chegak benne'

ka' yo'ogake' nez. Ki goken dan' /=

bi bzel latje gan - 'u.m

ga'ngake' lo X

y0'o gan \

Zelzin /

- benne'ka' _ > /
yo'ogake' nez.—




Gawze gan ze' yez Beléen nnita'gak benne' ka' yixe',
benne' zape chi'igake' zila' ka' zel. La' bla' lawte to wbas

i N

che Xanzon' gan nnita'gake'. Wyo'o
ela' bani' che Xanzon'
gan
nnita'gake’,\(",




Naz wbas che ya'aban' goze' legake’, na' wnné': —Bi
zeébele. Na'a zzenla' le'e to da' gonen ga yebelele, na’

yebélengeklen yogo'te benach.
< Na'a ba golj to b’ byodo’
\ lo yez gan
golj Dabi, /
{ \ 7 na' gakbe' (

3 Benne' k&

Nake' benne’ /
bsela' Dios, na'
nake' Xanzon'.




Da' ni gak bia'be' nich gonbia'le-be'. Yezel-lele-be',
nzelbe' laze'do’, na' debe' to lo yo'odo' gan zape

chi'igake' da' zawgak bia ka' chegak ,— =
enne' ka' yo'ogake' nez.

Gan wzda wbas che ya'aban’, ka' gaze bla' Iawgak
wbas zante che ya '‘aba che DIOS na' zka' n

zéngake' Dios, na' wnnagake' |Gan v
<~ Zzen Dios, Bennen' zoe' ’ =V
| za'te! Gak
%§> ***r /

da' wka'n Chawen
benach yezlyo
nga, benne' ka'
Dios zaz laze'e legake'.




Kate' beza'gak wbas che ya'aba ka' ga na’, zeyejgake’

ya'aba, benne' ka' zape chi'igake' zila' ka' goz ljezgake’
toe' yetoe', na' wnnagake': —Le cho'o |lo yez Belén nich
le'elzo cha' ba goken kan bzejni'il Xanzon' zo'o.

Taria taria Ia' jaktie' ga na', na' bejxaka'gake' Lian' len
Jwsen', na' xkwiden', bi'don' debe' to Io yo'odo' gan zape
chi'igake' da' zawgak bia ka' chegak benne' ka'
yo'ogake' nez. Kate' blé'egekle’-be’, bzengekle'

legake' dan' wnna wbas che ya'aban’,
g@ kan nak che xkwiden',

Kate' golj Jesusen'

lo yez Belén, yezen'
nbaben Judea, znna
bia' Herodes ga na'.
Kate' za na'
bzingak benne'| [

: o

zejni'll ka' lo yez Jerusalen, benne'
ka' ze] nzoje' to yez zi'to' da' zen'
zaka' gan zla' wbiz.




Wnnabgak benne'
ka', na' wnnagake"
—¢ Gazen' zoa
xkwiden' zala' nna
bia'be' benne'
judio ka',

xkwiden' za' goljbe'? Katen' wzoato'
gan zla' wbiz ble'elto’ belj bani' da'
nak bian' ba goljbe'. Za'to' nga nich
wka'n zento'-be'.

Naz Herodes na' blize' benne
zejni'il ka' zi zize, na'

wnnable' |eégake' nich
nnezle' binlo gaka'te ba

gok katen' bla' law beljen’ /\*//

da' blé'egekle’. Naz bsele'e @

légake' chjake' lo yez Belén. N w
Goze' legake': —Le chej ga CCQ

na', na' le chejnnab binlo kan = \ l
nak che xkwiden'. l\‘;’




Kate' ba bezél-lele-be’, le
da nich wloé'elele

neda’, nich lezka' cha'a
neda’, chejka'n zena'-be'.




Wde bengekle benne' zejni'il ka' dan' wnna Herodes
na', jake' ga na', na' beljen' da' blé'egekle' katen'

lawlegake', na' bejsoan za'le
gan de xkwiden'.




Kate' wyo'ogake' lo yo'on', blé'egekle’ bi' byodon',
zOalenbe' Lia, xna'be'. Naz bzoa zibgake' lawle gan
debe’, na' bka'n zéngake'-be'. Wdé na'
@ bsaljwgake' kakdo' ka' chegake',
= na' bnézjwgake'-be' oro, na’
yale, na' nezdo' da' zla' zix
~~_ Cche yag mirra. Dan'’

=
ba bzejni'il Dios
/ | A J

< légake' lo bichgale
\ nich bi yeyejgake'

A\ gan zoa Herodes

J na', che len
\ beyéjgake'
lazgake'

A
—3 /( yoble.




Wdé beza'gak benne' zejni'il
ka' ga na', naz bla' law to
wbas che ya'aba lo bichgale
gan ztas Jwse, na' goze'

le': —Wyase. Bche' xkwiden'
len xna'be’, na' bzonnj
nga. Wyej lo yezlyo
Egipto. Ga'no' ga na'
kate' yapza' neda’ le'
yeto.

Ki gono' dan' yeyilj Herodes
xkwide' ni nich gote'-be'.



Naz wyase Jwsen', kate' ne
nak zel, na' bchi'e xkwiden' len &
xna'be', na' jake' lo yezlyo
Egipto. Bga'ngake' ga na’
na' zejte got Herodes na'.
Ka' goken, bzin da' wnna
Xanzo Dios lo na' benne'
bchalje' lo wlaze' Le',

katen' wnne":




Kate' gokbe'ele Herodes bi
bengak benne' zejni'il ka' kan =
goze' légake', naz bze'e, na' \¢ ~
bsele'e benne' ka' chjake' ga s

na' nich gotgake' yogo'te bi' \I \C

byodo' ka' nnita'gakbe' lo yez
Belén, . ..

... ha' do zente gan ze' Belén
na', xkwide' ka' ba zongakbe' =
chopiz, len bi'do’ ka' ze] , -
nzeé'nzebe'. Ki ben Herodes na’ =
kan bsaka' yenne'e, kan gok Za \\! \ \t
katen' bla' law beljen’, za na'
bzejni'igekle benne' zejni'il

ka' le'. / / /

Wdé got Herodes na', naz
bla' law wbas che ya'aban' lo
bichgale gan zoa Jwseén' lo
yezlyo Egipto, na' goze' le':
—Woyase. Beché' bi' byodon'
len xna'be’, na' beygj
gan nbab Israel, dan' ba
gotgak benne' ka'
gonegekle' gotgake'




Benle Jwsén' znna bia' Arkelao

gan nbab Judea dan' (N VD o NS
ba got Herodes na’, xa

Arkelaon'. Che len
bzebe Jwsén'

yeyeje'

ga na'. Kate' bzejni'il
Dios le' lo bichgale, wyegjée'

gan nbab Galilea. Kate' bzine' ga na’,

bejsoe’ lo yez Nasaret.

Ki goken, bzin da'

bzojgak benne' ka' bchaljgake' lo

wlaz Dios za ni'te kan zala' gak che Jesusen’,
nnagak benach ka' nake' Benne' Nasaret.




—Dan' nzi'ile'el Dios benach yezlyo
nga, bdie' tlicha'tekze Zi'ne' lo yela'
got, nich bi kwia yi'gak benne' ka'
chejlé'gake’ chie', san gata' yela'
nban da' zejli kanne chegake'.

ROMANQOS 3:23 —
dan' yogo'tie' bengake' dola', na' bi zej nake' chawe' kan
nak Dios dot chawe'.

ROMANOS 6:23
Lazjw no benne' zone' dola' naken yela' got, san da'
zonnze Dios chezo naken yela' nban da' zejli kanne, dan'
napzo dan' nakzo toze len Xanzo Jesus, Benne' Criston'.

HEBREOS 9:27 |
Kan zon byenen gatgak yogo'te benach ka' toze chi'i, na' te }—
na' Dios wchi'a laze'e légake’,




EFESIOS 2:8,9 T
Belale le'e dan' ze' laze' Dios le'e dan' zejle'le che Benne'
Criston'. Beslé' le'e, kege dan' zoa da' chawe' da' benle
le'e, san dan' naken da' zonze Dios. Bi gak nitdo benne'
wka'n zen kwine' dan' belé', dan' bi belé' ni'a che da'
chawe' da' benkze' le'.

ROMANOS 10:9,10 _

“Cha' da' znno' nak bian' Jesusen' nake' Xano', na' cha' |—
zejli'o dot lazo'o Dios besbane' Le' lo yela' got, yeld' le'.” Lo |—
yichj lazdo'zo zejle'zo che Jesusen' nich yeyakzo chawe', |—
na' ni'a che da' zchaljzo, zloe'elzo dan' nak Jesusen', —
Benne' Criston', chezo nich yelazo. '




ZWA 3:16,17 C
—Dan' nzi'ile'el Dios benach yezlyo nga, bdie' tlicha'tekze
Zi'ne' lo yela' got, nich bi kwia yi'‘gak benne' ka' chejlé'gake’
chie', san gata' yela' nban da' zejli kanne chégake'. Dios
bsele'e Zi'ne' yezlyo nga, kege nich choge' chegak benach
ka' nnita'gake' yezlyd nga kwia yi'‘gake’, san nich
yelagake' ni‘a chie' Le'.

1 ZWA 5:11-13 _
Da' ni naken da' bzoa li Dios. Wnné' ba benne' yela' nban |—
da' zejli kanne chezo, na' Zi'ne' na' nake' Benne' zonne' |—
chezo yela' nban na'. No benne' zoalen Zi'n Dios le', nape' |—
yela' nban da' zejli kanne. No benne' bi zoalen Zi'n Dios le', [
bi nape' yela' nban na'. Zi'na'do' ka', le'e na' zejle'le che
Zi'n Dios, zzoja' chele da' ni nich nnézlele ba naple yela’
nban da' zejli kanne, na' ki gaken, gak li laze' kan
zejle'le che Zi'n Dios na'.

